
 

  

 
 

መግለጺ 

ሰልፊ ሕዳሰ ኤርትራ ንፍትሒ (ግዝያዊት መሪሕነት) 

ብምኽንያት ዝኽሪ መበል 64 ዓመት  ባሕቲ መስከረም 
ምጅማር ብረታዊ ቃልሲ ህዝቢ ኤርትራ 

 

 
 

ኣብ ዝኽሪ ምጅማር ብረታዊ ቃልሲ ህዝቢ ኤርትራ፡ 
ኣዳል፡ኣብ ታሪኽ ሓድነት ኤርትራውነት ልዑል’ዩ እጃሙ ! 

 
  ሰልፊ ሕዳሰ ኤርትራ ንፍትሒ ንመላእ ህዝብታት ኤርትራ እንኳዕ ነዚ ዓብይ ሃገራዊ ዝኽሪ ዝሓዘለን 

ጩራ ነጻነት ዘቐልቀለን መበል 64 ዓመት ባሕቲ መስከረም ኣብጻሓና ድሕሪ ምባል :: 
 ፡ ህዝቢ ኤርትራ ንዘመናት ዝኣኽል ኣደራዕን ሕሰምን ተበራረይቲ ባዕዳዊ መግዛእትታት ኣብ እንግዳዓ 

ዝባኑ ዝተሰከሞ ንከራግፍ ፡ ነዚ ጸሊም ምዕራፍ’ዚ ካብ ምድሪ-ቤቱ ሓኺኹ፡ኤርትራ ሃገርና ከም ናጻ 

ሃገር መጠን ኣብ ካርታ ዓለም ንክትሰፍር ዘበሰረ ዕለት ሕጂ መበል 64 ዓመታት ኣቑጺራ እዚ ክኸውን 
ዝኸኣለ ድማ ብሓድነት ህዝቢ ኤርትራ `ዩ ፡  

  እንተኾነ ብተንኮል ናይ’ቶም ንሃገር ክመረሑ ዘይበቕዑ ክንሶም ከም ብቑዓት ተመሲሎም ነቲ 
ዘይበቕዑዎ ልዕሊ ዓቕሞም ዝኾነ ሃገራዊ ሓላፍነት ብሓይሊ መንዚዖም ንግዚኡ ዝወነንዎ ስልጣን ፡ 
ኣንፈቱ ኣስሒቶም ንሃገርና ኤርትራ ብገደል የጽድፉዋን ኣብ ዋጋ ዕዳጋ ይእትውዋ ምህላውም እዩ ። 
 

  ግበታዊ ህግደፍ ኣብ ልዕሊ ህዝቢ ኤርትራ ኩለንተናዊ በደል ብተደጋጋሚ ከውርድ ይርከብ ። 
ህግደፍ ንህዝቢ ኤርትራ ገፊዕዎ ፤ ምስ ኩሎም ጎረባብቲ ኣዳምይዎ ፡ኣድክይዎ ፤ ኣጥምይዎ ፤ ኣሲርዎ 
፤ ባህዱልዎ ፤ ቀቲልዎ ፤ ኣባሪርዎ ከይኣክል ሕጂ ውን ብምስምስ ናይ ጽምዶ ፡ሰላም ካላኣይ ዙር 
ጥፋኣት ሃገር ብዝተፈላላዩ ፡ሓደ ህዝቢ ፡ኣሕዋት ካልእን ዝብሉ ፡ምሸቀጢ ሃገር ኣብ ዋጋ ዕዳጋ ኣእትዮ 
ይርክብ ኣሎ። እዚ ግን ንድሕሪት ምልስ ኢልና ኣብ ታሪኽ ህዝቢ ኤርትራ ምስ እንዕዘብ ፡ ዝተፈላለዩ 
ገዛእቲ ስርዓታት ንኤርትራ ክገዝእዋ እንከለዉ ፡ ህዝቢ ኤርትራ ብተጻዋርነት ንነዊሕ ግዜ ድሕሪ 
ምጉዓዝ ፡ ትዕግስቱ ኣብ ዝጸንቀቐሉ እዋን ግን ፡ በቃ . ሎሚ ይኣክል ፡ ዓመጽኩም በደልኩምን ድሕሪ 



ሕጂ ኣይክንጻወሮን ኢና ብምባል ናብ ኣንጻር ገዛእቲ ዝቐንዐ ሰላማዊ ፖለቲካዊ ቃልሲ ኣካይደ ፈረ ኣብ 
ዘይረኸበሉ እዋን ፡ ከም ኣማራጺ ናብ ብረታዊ ቃልሲ ክጽመድ እዩ ወሲኑ ። 

 

  ክም ውሳኔኡ ድማ ኣብ መስከረም 1 / 1961 ብጀግና ሓምድ እድሪስ ዓዋተ ዝፈለመ  ጎነጻዊ  ቃልሲ 
ናይ  ፈለማ  ጠይት ኣብ ጉቦ ኣዳል ኣበገሰ ፡ኣብ ታሪኽ ተጋድሎ ህዝብታት ኤርትራ ወትሩ ብኽብረት 
እንዳ ተዘከረት እትነብር ጽንዓትን ጅግንነትን ህዝቢታት ኤርትራ ዝኾነት ዕለት ኢያ። ድሕሪ ናይ ሰላሳ 
ዓመት ደማዊ ቃልሲ እውን ናጽነት ሃገሩ ዘመስከረላ ክብርቲ ባሕቲ መስከረም ሓደ ኢያ። 

 

  ሎሚ እውን እንተኾነ ህዝቢ ኤርትራ ከም’ቲ ሕሉፍ ታሪኹ ዝምስክሮ ፡ ለባምን መስተውዓልን ከም 
ምዃኑ መጠን ሓድነቱ ኣደልዲሉ ነቲ ብህግደፍ ዝተጠልመ ሕድሪ ጀጋኑ ስዉኣት ክውን ንምግባርን ፡ ነቲ 
ኣብ ልዕሊኡ ዝወርድ ዘሎ ኩለንተናዊ ግፍዒ ብምቅዋምን ፡ ድምጹ ኣሕቢሩ ብዓውታ፡ በቃ ግፍዒ 

ይኣክል ንኽብል መድረኽ ኣትሪሩ ይጠልቦ’ሎ። 

 

  በዚ ኣጋጣሚ መስከረም ሓደ ምጅማር ብረታዊ ቃልሲ ብስዉ’እ ጅግና እድሪስ ሓመድ ዓወተ ፡ ኩሉ 
ኤርትራዊ ንኩሉ ፍልልያቱ ገዲፉ ሓድነቱ ኣረጋጊጹ ነዚ ስርዓት እዚ ፎ ክብሎን ሃገርናን ህዝብናን 

ክነድሕን ናይ ሓባር  ቃልሲ ክነካየድ ስልፊ ሕዳሰ ኤርትራ ንፍትሒ (ግዝያዊት መሪሕነት) ናህዳ 
ጻውዒትና ነቅርብ።ናጽነት ህዝቢ ኤርትራ ተሰሪቑ ፡ ኣብ ሃገርና ግፍዕን ዓመጽን ነጊሱ ክሳብ ዘሎ ቃልስና 
ቀጻሊ ምዃኑ ብምኽንያት መዓልቲ ምጅማር ብረታዊ ቃልሲ ቃልና ነሐድስ። 

 
 ስለዝኾነ ብስም እዚ ክቡር ዕለት እቶም ካብ ምፍልላይን ምብታንን ኤርትራውያን ተረባሕቲ ዝኾኑ 

መሳርዕ ግበታዊ ህግደፍ ንጎኒ ሓዲግና፡እቶም ብሞቖምያታት እታኣምኑን ፡መሰረታዊ ትርጉም መትከልን 

ዕላማ ኣዳል ተረዲእኩም፡ኣብ ቃልሲ ሓርነት መሰል ዲሞክራሲ ወይ መሰል ነጻ ሓሳብ ምግላጽ 
ትጥቀሙሉ ዘለኹም ዝመስለኩም፡ክብርን መንነትን ኣህዛብ እናተናኸፍኩም ተጋጭው ዘለኹም ውልቀ 

ኣካላት፡ደረት መሰል ምዝራብ ክትግንዘቡን፡ካብ ዘይሓላፍነታዊ ዘይስነምግባራዊ ዘረባታት ክትቁጠቡ 

ንምሕጸን ። 
 ኣብ መወዳእታ ኤርትራዊ ኣስላማይ ይኹን ክስታናይ፡ወዲ ከበሳ ይኹን ደንከላይ ወይውን ውላድ 

መታሕት፡ጸጋታት ስልማትን ክብርን ጅግንነትን ባሕቲ መስከረምን'ዮ ድሕሪ ምባል፡ ሰልፍና ሰልፊ 

ሕዳሴ ኤርትራ ንፍትሒ ነዚ መትከልዚ ኣብ ሓጺር እዋን ኣብ ዝጋበኦ  5ይ ጉባኤኡን ሓድነታዊ 

ሰሚናራቱን ነዚ ናይ ወትሩ መርገጺኡ ደጊሙ ከምዘነጽሮ ብምሕባር ፡እንዃዕ  ዝኽሪ ባሕቲ መስከረም 

ኣብጻሓና ይብል ። 

 

1 መስከረም ንዘልኣለም ትዘከር   
ዝኽርን ክብረን ንሰማእታትና  

ዓወት ህዝቢ ኤርትራ ናይ ግድን’ዩ   

 

ሰልፊ ሕዳሰ  ኤርትራ ንፍትሒ ( ግዝያዊት መሪሕነት ) 

1/9/2025 


